
Tomar altura

Description

Un percibe certa sensacion de esgotamento no enfoque tradicional dese proxecto orientado ao fomento das relaciéns entre
Galicia e o norte de Portugal. A argamasa que serviu de base para potenciar a cooperacion nas Ultimas décadas centrouse
no fomento das infraestruturas e nel foise atascando co paso do tempo, o aumento das incertezas a un e outro lado, as
discrepancias na ordenacion de potencialidades basicas do territorio, a activacion da competencia en detrimento da
organizacion das complementariedades e as delicadas perspectivas que ensombrecen o financiamento futuro. O inventario
de logros non é desprezable, nin moito menos. Pese as cofiecidas asimetrias, contamos agora ata cunha fontaneria
organico-institucional admirable e diversificada, complemento da 6smose econémica, pero ainda asi, € como se faltara
alma nas relaciéns entre as duas beiras do Mifio, esa compofiente que paradoxalmente explica e diferencia a singularidade
da nosa relacién e proporciénalle a vantaxe comparativa adicional e, paradoxalmente tamén, a menos explorada. Tanto
gue ata fai dubidar: poida que falemos moito dela pero que realmente non exista.

Pese a ser un empefio nada doado, cémpre repensar o futuro con conviccion. En Galicia urxe unha vision integral de
Portugal, que atenda as diferentes areas tematicas da relacion, pero tamén matizando estratexias xeograficas e politicas.
Galicia debe impulsar ese salto neutralizando os hipotéticos medos de Madrid, carentes de sentido, pero sen por iso
renunciar a debida e necesaria ambicién. En Portugal vale que interese Espafia pero pédese avanzar moito na
identificacién distintiva de Galicia, hoxe ainda nos lindes do anecddético. A receptividade neste sentido ten sido epidérmica,
minoritaria e diria que ata cutre.

Precisamos unha aproximacion cualificada que nos permita reflexionar e identificar os valores desa cooperacion, que non
pode quedar reducida a gran exemplo da cooperacién transfronteiriza en Europa, ben que o pode ser e demos facelo valer
como activo permanente que universalice 0 noso “savoir faire”. Pero para transcender a dinamica europea, na que esta
relacion se insire, precisamos a implicacién dos lideres colectivos e a impregnacion das sociedades respectivas, con
axenda e con medios, con actuacions visibles e invisibles. Non nos pase como co milagre irlandés que axifia amosou as
suUas fraquezas. No noso caso, estas son dificilmente explicables por tratarse de renuncias a valores naturais que
constitden un privilexio que moitos outros quixeran para si.

A apertura dun segundo carril nas relacidns con Portugal debe enfatizar a aproximacion entre as sociedades e as culturas,
gue ainda constitie un dos grandes retos pendentes. Ese é o gran plus da eurorrexion e nel estd moito por facer. Cantos
portugueses conferencian habitualmente en Galicia? Cantos galegos acceden a lectura habitual da prensa lusa? En Porto,
a pouco méis dunha hora de Vigo, poden celebrarse grandes eventos culturais e en Galicia estaremos ainda pendentes de
canto pasa na axenda da metropole. A fluidez segue sendo moi limitada.

Pero non s6 se trata de virar a nosa mirada cara ese interior inactivo mais profundo. No relanzamento do entendemento e
da cooperacion galego-portuguesa debiamos ter en conta que esta non € sé unha forma de construir Europa senén tamén
de estar no mundo. As alianzas cualificadas en moitos ambitos poderian beneficiarnos mutuamente e facilitar as
perspectivas internacionalizadoras das nosas industrias, a cultural incluida.

Pero o primeiro avance substancial é facer da eurorrexion, hoxe un gran edificio, coas suas vigas, placas, teito e paredes,
un espazo humanamente habitado e habitable. Ou logramos que as persoas a cada lado a vivan como propia mais ala das
rutinas do dia a dia ou acabara por ser un edificio en ruina do que acabaremos pasando de largo cando ninguén dispofia
dos recursos para 0 seu mantemento.

Urxenos tomar altura e ver mais lonxe para xerar esa creatividade que faga posible unha ampla cidadania que transcenda
o feito fronteirizo. Con vontade de ambas partes.

